
Malta kienet fost l-10 pajjiżi li aderew mal-Unjoni Ewropea fl-1 ta’ Mejju 2004. Biex dawk l-Istati Membri setgħu jlaħħqu 
mal-medja tal-UE f’termini ta’ tkabbir u dħul, l-UE investiet b’mod massiv permezz tal-Politika ta’ Koeżjoni tagħha u, sa 
mill-2014, permezz tal-Pjan ta’ Investiment għall-Ewropa, il-Pjan Juncker. Dawn l-investimenti kellhom riżultati pożittivi 
ħafna fil-konkret, mhux biss bis-saħħa tal-finanzjament mill-UE iżda wkoll bis-saħħa tal-isforzi ta’ dawn l-Istati Membri 
li jagħmlu riformi u li jsiru postijiet aktar attraenti għall-investituri u n-negozji fejn fihom ikunu jistgħu jistabbilixxu 
ruħhom u jikbru.

NIKBRU FLIMKIEN:
IS-SOSTENN TAL-UE LIL MALTA SA MILL-2004

Konverġenza: Mill-2004 lil hawn, il-PDG ta’ Malta kiber b’16-il punt 
perċentwali meta mqabbel mal-medja tal-UE.

EUR 1.7 biljun 
investiti f’Malta bejn l-2004 u l-2020 taħt il-Fondi 
Strutturali u ta’ Investiment Ewropej  

EUR 34 miljun
ta’ investimenti addizzjonali mobilizzati f’Malta taħt il-
Pjan Juncker mill-2014

Sa mill-bidu tal-Kummissjoni Juncker fl-2014, il-Fondi Strutturali u ta’ Investiment Ewropej u l-Pjan Juncker sostnew 
794 negozju Malti żgħir u medju.

Tkabbir: Il-PDG ta’ Malta kiber b’81 %matul il-perjodu 2003-2018

“Id-deċiżjoni fl-2004 li nilqgħu 10 pajjiżi Ewropej kienet mument kbir 
għall-kontinent tagħna u mument kruċjali fl-istorja. L-adeżjoni tal-pajjiżi 
tal-Ewropa Ċentrali u tal-Lvant, u l-kuraġġ tan-nies tagħhom fit-tħejjija 
għal dik l-adeżjoni, hija dak li ppermettilna nirrikonċiljaw il-ġeografija 
tal-kontinent tagħna mal-istorja tiegħu. Jien għadni sal-lum sostenitur 
akkanit tat-tkabbir.”

Jean-Claude Juncker, il-President tal-Kummissjoni Ewropea, 29 ta’ April 2019   



In-nies u n-negozji ta’ Malta se 
jkunu protetti aħjar mill-ħsarat mill-
għargħar wara l-maltempati, bis-
saħħa ta’ fondi mill-UE. Xibka ta’ mini 
taħt l-art, ta’ kanali u pontijiet inbnew 
f’dawk in-naħat tal-pajjiż li huma 
l-aktar suxxettibbli għall-għargħar.

Il-fondi mill-UE kienu ta’ għajnuna 
biex inbena Life Sciences Park 
b’faċilitajiet iddedikati għar-riċerka 
u l-iżvilupp avvanzati. Aktar minn 
400 ħaddiem b’ħiliet avvanzati minn 
40 kumpanija qegħdin jiżviluppaw, 
pereżempju, apparat mediku u sistemi 
għall-Internet tal-Oġġetti.

Il-fondi tal-UE kienu ta’ għajnuna 
biex tittejjeb il-kura ta’ pazjenti 
bil-kanċer fl-Isptar Mater Dei, fl-
Imsida. L-UE investiet biex il-pazjenti 
Maltin jingħataw faċilitajiet imtejba 
ta’ trattament, apparat modern u 
aktar aċċess għall-kura f’ċentru tal-
onkoloġija ġdid li fetaħ fl-2014.

	 IT-TISWIR	TAL-EĊĊELLENZA	FIR-RIĊERKA	U	L-INNOVAZZJONI

Malta rċeviet EUR 22.2 miljun skont il-programm tal-UE tar-riċerka u l-innovazzjoni Horizon	2020. Fi ħdan 
Horizon 2020, programm imsejjaħ “Tifrix tal-Eċċellenza u t-Tixrid” huwa ddedikat għall-bini ta’ kapaċitajiet 
fl-universitajiet u l-organizzazzjonijiet ta’ riċerka. L-Istati Membri kollha li ssieħbu mal-UE wara l-2004 jistgħu 
jiksbu appoġġ finanzjarju, joħolqu tisħib madwar l-Ewropa u jibnu ċentri ta’ riċerka taħt dan il-programm. 
Malta rċeviet EUR 2 miljun ta’ ffinanzjar f’dan il-kuntest. 

Mill-2014 lil hawn, l-UE kienet qiegħda tipprovdi fondi strutturali ekwivalenti għal 28% tal-investiment pubbliku kollu 
f’Malta.

L-UE tinvesti l-ekwivalenti ta’ EUR 1 946 għal kull 
ċittadin Malti f’finanzjament strutturali

L-UE tiffinanzja proġetti ta’ koeżjoni f’Malta fil-
livell ta’ 82	% tal-valur tagħhom.

Riżultati kruċjali 
mistennija ta’ 

investimenti tal-
koeżjoni sal-2020 

32 000 persuna b’aċċess għal 
provvista aħjar tal-ilma

151 000 persuna 
b’aċċess għal servizzi 

tas-saħħa aħjar

1 650 kumpanija li 
għandhom jirċievu appoġġ

Tnaqqis ta’ 68 100 tunnellata 
ekwivalenti ta’ CO2 fl-emissjonijiet 

ta’ gassijiet b‘effett ta’ serra 



It-tkabbir jibbenefika lil kulħadd. Bl-estenzjoni tas-Suq Uniku, jinfetħu swieq ġodda għall-kumpaniji fl-
UE u fil-pajjiżi li jkunu deħlin. Bi dħul ogħla f’dawn l-Istati Membri, bis-saħħa ta’ investimenti tal-UE, 
l-opportunitajiet ta’ kummerċ u ta’ investiment jitkattru kullimkien fl-UE. L-investimenti tal-UE f’dawn 
il-pajjiżi jistgħu jkunu ta’ kontribut għall-impjiegi u t-tkabbir fi Stati Membri oħra b’mod anki aktar dirett, 
meta kumpanija taħdem bħala kuntrattur f’xi proġett iffinanzjat mill-UE fuq in-naħa l-oħra tal-fruntiera. 

Pereżempju, huwa stmat li kważi terz tal-impatt tal-Politika ta’ Koeżjoni fuq il-PDG tal-Ġermanja ġej mill-
programmi ta’ fondi implimentati fi Stati Membri oħra. 

Fl-aħħar nett, Suq Uniku akbar huwa aktar attraenti għall-investituri madwar id-dinja: L-Investiment 
Dirett Barrani lejn l-UE aktar milli rdoppja bħala perċentwal tal-PDG sa mill-adeżjoni — minn 15.2% tal-
PDG fl-2004 għal 40.9% tal-PDG fl-2017.


